
 FR - Franza MT – Malti 

 

Version 07/09/2015 14:22:00  1/4 

 
 

 

NUMRI TAL-IDENTIFIKAZZJONI TAT-TAXXA (NIT) 
In-numru tal-identifikazzjoni tat-taxxa (NIT) 

 

Il-Profil tal-Pajjiż: Franza (FR) Franza (FR) 

 

1. Struttura tal-NIT  

Format Spjega Kumment 

99 99 999 999 999 In-numru tal-identifikazzjoni tat-
taxxa (NIT) huwa magħmul minn 
13-il ċifra 

L-ewwel ċifra tal-NIT hija "0", 
"1", "2" jew "3". 
Għall-finijiet tal-ipproċessar 
elettroniku, l-NIT għandu 
jinkiteb bit-13-il ċifra wara 
xulxin mingħajr spazju. 
 

 

2. Deskrizzjoni tal-NIT  

L-awtoritajiet tat-taxxa Franċiżi jagħtu numru ta’ identifikazzjoni tat-taxxa lil kull persuna fiżika li 
għandha l-obbligu li tiddikjara t-taxxi fi Franza. 
 
In-numru tal-identifikazzjoni tat-taxxa (NIT) jiġi assenjat meta l-persuna tiġi rreġistrata fil-bażi tad-dejta 
tal-awtoritajiet tat-taxxa. Dan huwa magħruf bħala n-“numru ta’ referenza tat-taxxa” (jew in-numru 
“SPI”, Simplification des Procédures d’Imposition - is-Simplifikazzjoni tal-Proċeduri tat-Taxxa).  Dan jiġi 
assenjat lil kwalunkwe persuna li tiġi rreġistrata fis-sistema ta’ reġistrazzjoni tad-Direttorat Ġenarali tal-
Finanzi Pubbliċi (DGFiP) (il-PERS referenzjarju) għat-taxxi kollha.  Huwa numru ta’ identifikazzjoni 
uniku, mhux signifikanti, affidabbli u permanenti. 
 

3. Fejn tista’ ssib l-NIT? 

In-numru ta’ referenza tat-taxxa jinsab fid-dikjarazzjoni tat-taxxa fuq id-dħul stampata minn qabel u n-
notifiki dwar it-taxxa għat-taxxa fuq id-dħul, għat-taxxa residenzjali u għat-taxxa fuq il-proprjetà. 
 
Jekk dokument partikolari jkun komuni għal diversi persuni, in-numru tat-taxxa ta’ kull kontribwent 
ikkonċernat huwa indikat skont l-informazzjoni taħt l-intestatura “Stat ċivili” fid-dikjarazzjoni tat-taxxa 
fuq id-dħul stampata minn qabel. 
 
In-numru tal-identifikazzjoni tat-taxxa (NIT)  jinġabar skont il-każ, l-NIT tad-detentur tal-kont jew tal-
kuntratt, l-NIT tad-detentur tal-assi jew l-NIT tal-benefiċjarju tad-dħul.  Fil-każ li huma kkonċernati 
żewġ persuni jew iktar (pereżempju fil-każ ta’ kont konġunt miżmum minn żewġ persuni), għandu 
jinġabar l-NIT ta’ kull persuna. 
 
3.1. Dikjarazzjoni tat-taxxa fuq id-dħul stampata minn qabel (in-numru tat-taxxa tad-dikjarant)  

3.2. Notifiki dwar it-taxxa (taxxa fuq id-dħul, taxxa residenzjali, taxxa fuq il-proprjetà) - taqsima 

“Id-dettalji ta’ referenza tiegħek (in-numru tat-taxxa) 

 

In-numri tat-taxxa tad-dikjaranti 1 u 2 huma assenjati kif indikati fid- dikjarazzjoni tat-taxxa fuq id-dħul 
stampata minn qabel. 
 

4. Sit elettroniku nazzjonali tal-NIT 

Tagħrif dwar l-NIT: http://www.impots.gouv.fr/portal/dgi/public/popup?espId=0&typePage=cpr02
&docOid=documentstandard_5147 
 

Verifika onlajn tal-NIT: Mhux disponibbli 

 

5. Punt nazzjonali ta’ kuntatt tal-NIT: 

Kuntatt: Id-dipartimenti tat-taxxa personali 

 

  

  

 

http://www.impots.gouv.fr/portal/dgi/public/popup?espId=0&typePage=cpr02&docOid=documentstandard_5147
http://www.impots.gouv.fr/portal/dgi/public/popup?espId=0&typePage=cpr02&docOid=documentstandard_5147

6. Avviż legali 

It-tagħrif dwar in-numri tal-identifikazzjoni tat-taxxa (NIT) u l-użu tal-pjattaforma ta’ verifika onlajn tal-
NIT li disponibbli fuq dan il-Portal Ewropew tan-NIT, huma suġġetti għal dikjarazzjoni ta’ ċaħda ta’ 
responsabbiltà, avviż dwar id-drittijiet tal-awtur u regoli dwar il-protezzjoni ta’ dejta personali u tal-ħajja 
privata. 
 
Avviż dwar id-drittijiet tal-awtur għal Franza 
 
Il-kontenut ta’ dan is-sit elettroniku huwa l-proprjetà esklużiva tal-Ministeru tal-Baġit u tal-Kontijiet 
Pubbliċi u/jew tal-awturi jew tad-detenturi tad-drittijiet tal-awtur, u huwa mħares mil-leġiżlazzjoni 
Franċiża u dik internazzjonali li huma applikabbli għad-drittijiet tal-proprjetà intellettwali u, b’mod 
partikolari, mid-dispożizzjonijiet tal-Kodiċi Franċiż dwar il-Proprjetà Intellettwali. 
 
Dan japplika, fost l-oħrajn, għall-karatteristiċi editorjali tal-websajt, għall-preżentazzjoni tal-iskrins u 
għas-softwer li huwa meħtieġ għall-użu ta’ dan is-sit, u għal logos, immaġnijiet, ritratti u grafiċi ta’ 
kwalunkwe tip. 
 
Il-Ministeru tal-Baġit u tal-Kontijiet Pubbliċi, jawtorizza lill-utenti  biex jaraw biss il-kontenut; dan 
jeskludi, b’mod partikolari, l-użu mill-ġdid tal-kontenut kollu, jew parti minnu, tal-kontenut tas-sit għal 
kwalunkwe fini tkun xi tkun. 
 
Ir-riproduzzjoni hija awtorizzata f’forma diġitali biss, fuq il-kompjuter li jintuża għall-aċċess tas-sit, 
għall-fini tal-ivviżwalizzar tal-paġni kkonsultati mis-softwer ta’ navigazzjoni tal-utent. 
 
Kwalunkwe rappreżentazzjoni sħiħa, jew parzjali, tal-websajt minn kwalunkwe kumpanija tkun liema 
tkun mingħajr l-awtorizzazzjoni ċara tal-Ministeru tal-Baġit u tal-Kontijiet Pubbliċi hija pprojbita, u tkun 
tikkonstitwixxi azzjoni ta’ ffalsifikar fit-tifsira tal-Artikoli L.335-2 et seq. tal-Kodiċi Franċiż dwar il-
Proprjetà Intellettwali. 
 

Ħolqa: Il-Kodiċi Franċiż tal-Proprjetà Intellettwali. 
Ħolqa: Il-Kodiċi Franċiż tal-Proprjetà Intellettwali (il-kapitolu relatat mal-pieni kriminali). 
 

  


